
გარემოს ტექნოგენური დაბინძურების გავლენა გაბნეულჭურჭლიან 

მერქნიან მცენარეთა ფოთლის ანატომიურ სტრუქტურაზე 
 

მაია გაბუნია 

ბიოლოგიის მეცნიერებათა დოქტორი, ასოცირებული პროფესორი, აკაკი  

წერეთლის სახელმწიფო უნივერსიტეტი, ქუთაისი, საქართველო. 
 

გარემოს დაბინძურება ერთერთი ძლიერი ფაქტორია, რომელიც გავლენას ახდენს მერქნიან 
მცენარეეზე,კერძოდ ფოთლის შინაგან სტრუქტურაზე. ამიტომ ატმოსფერულ ჰაერში ტექნოგენური  
ნარჩენებით კომპლექსური გაჭუჭყიანების გავლენის შესასწავლად შევარჩიეთ ორი გაბნეულ ჭურ-
ჭლიანი მარადმწვანე მერქნიანი მცენარე  მბრწყინავი კვიდო (Ligistrum lucidum Ail) და დიდყვავი-
ლა მაგნოლია (Magnolia grandiflora L). ჰაერის დაბინძურების გავლენით მერქნიან მცენარეთა ფოთ-
ლებში ადგილი აქვს მორფოლოგიურ და ანატომიურ ცვლილებებს კერძოდ იზრდება ფოთლის 
ფირფიტის სისქე და უჯრედების ზომა, მატულობს ქსოვილებში უჯრედების სიმჭიდროვე და ფარ-
თობის ერთეულზე მათი რიცხვი,იცვლება მეზოფილის სტრუქტურაც, მატულობს ბაგეების  რიცხ-
ვი.  

ჩვენს მიერ ჩატარებული კვლევების საფუძვლებზე შეიძლება დავასკვნათ, რომ მბრწყინავი 
კვიდოს ფოთლებში მეტი არსებითი ცვლილებები აღინიშნება ვიდრე დიდყვავილა მაგნოლიაში, ის 
არამდგრადი სახეობაა და არარეზისტენტულ სახეობას მიეკუთვნება. დიდყვავილა მაგნოლია არსე-
ბით ცვლილებებს არ განიცდის, რეზისტენტულ სახეობებს მიეკუთვნება და როგორც გარემოს ბუ-
ნებრივი მწვანე ფილტრი პერსპექტიულია ქალაქების ბაღ-პარკების მშენებლობაში.  

 

გარემოს დაბინძურება დღესდღეობით ყველაზე დიდი ეკოლოგიური პრობლემაა, 

რაც კაცობრიობის წინაშე დგას. ატმოსფერული ჰაერის მდგომარეობის შეფასება საქართვე-

ლოში განსაკუთრებულ ყურადღებას ითხოვს, რადგან ქვეყნის რელიეფური პირობები, პა-

რალელური სატრანსპორტო მაგისტრალის არსებობა, დასახლებულ ადგილებში ავტოტ-

რანსპორტის მჭიდრო ნაკადები, მავნე ნივთიერებებით მისი დაბინძურების მაღალ დონეს 

განაპირობებენ. უკანასკნელ წლებში სამრეწველო საწარმოთა უდიდესი ნაწილის გაჩერებამ 

მისი ხვედრითი წილი დაბინძურების საერთო მაჩვენებელში 3% -მდე შეამცირა. სამაგიე-

როდ გაიზარდა ავტოტრანსპორტის წილი, რომელმაც დაბინძურების საერთო მაჩვენებ-

ლის 17% შეადგინა. 

ამიტომ ატმოსფერულ ჰაერში ტექნოგენური ნარჩენებით კომპლექსური გაჭუჭყიანე-

ბის გავლენის შესასწავლად გაბნეულჭურჭლიან მერქნიან მცენარეთა ფოთლების ანატომი-

ურ სტრუქტურაზე ზესტაფონსა და მის შემოგარენში (ფეროშენადნობთა ქარხანა და ავტო-

მაგისტრალის მიმდებარე ტერიტორია) შევარჩიეთ გავრცელებული ორი მარადმწვანე სახე-

ობა; მბრწყინავი კვიდო (Ligistrum lucidum Ail) და დიდყვავილა მაგნოლია (Magnolia 

grandiflora L). ხოლო, საკონტროლო ფართობად კი შევარჩიეთ ეკოლოგიურად სუფთა ზონა 

ბაღდათის რაიონი, კურორტ საირმის მიმდებარე ტერიტორია. დაბინძურებული უბნები-

დან აღებულ მცენარეებს პირობითად ვუწოდეთ ,,საცდელი“, ხოლო იგივე სახეობის მცენა-

რეებს ეკოლოგიურად სუფთა ზონიდან - ,,საკონტროლო“. 

ატმოსფეროს დაბიძურებასთან დაკავშირებით მერქნიან მცენარეთა ფოთლის ანატო-

მიური სტრუქტურა შესწავლილია  ნ. ანელის, ქ. ცხაკაიას და იაცენკო-ხმელევსკის მეთო-

დების გამოყენებით. 

ფოთლის ანატომიურ აგებულებაში მომხდარი სტრუქტურული ცვლილებების რაო-

დენობრივი მაჩვენებლები წარმოდგენილია ცხრილში და გამოსახულია 1 და 2  სურათებ-

ზე.  

როგორც ცხრილის მონაცემებიდან ჩანს, გარემოს ტექნოგენური ნარჩენების დაბინძუ-

რების გავლენით, გამოწვეული მბრწყინავი კვიდოსა და დიდყვავილა მაგნოლიას ფოთლის 

ანატომიურ სტრუქტურაში მომხდარი ცვლილებები ძირითადად რაოდენობრივი ხასიათი-

საა. აგრეთვე ადგილი აქვს ფოთოლში ანატომიურ ცვლილებებს, კერძოდ იზრდება ფოთ-

ლის ფირფიტის სისქე და უჯრედების ზომა, მატულობს ქსოვილებში უჯრედის სიმჭიდ-

როვე, იზრდება ბაგეების რიცხვი  ფართობის ერთეულებზე და მეზოფილის სისქე. 

გაბნეულჭურჭლიანი მცენარეების ფოთლის ეპიდერმისი ერთშრედ განლაგებული 

სხვადასხვა ფორმის პარენქიმული უჯრედებისაგან შედგება. 

ტექნოგენური ფაქტორების გავლენით ჩვენს მიერ შესწავლილ სახეობათა საცდელი 

ვარიანტის ფოთლებში შემცირებულია ეპიდერმისის უჯრედების ზომა და გადიდებულია 

მათი რიცხვი ფართობის ერთეულზე. მომატებულია უჯრედების რაოდენობა და მათი გან-

ლაგების სიმჭიდროვე, რაც განსაკუთრებით შესამჩნევია მბრწყინავი კვიდოს მაგალითზე. 

დიდყვავილა მაგნოლიას ფოთლის ზედა ეპიდერმისში ჩნდება მჟაუნმჟავა  კალციუ-

მის სხვადასხვა ფორმის კრისტალები, ხოლო მბრწყინავი კვიდოს საცდელი ვარიანტის 

ფოთლის როგორც ზედა ასევე, ქვედა ეპიდერმისში შესამჩნევია მსხვილი მბზინავი მარ-

ცვლები რომლებიც ნაასიმილირებელ სეკრეტს წარმოადგენს.  მბრწყინავი კვიდოს ფოთ-

ლებში საკონტროლოსთან შედარებით უმნიშვნელოდაა გაზრდილი კუტიკული სისქე, რაც 

არ აღინიშნება დიდყვავილა მაგნოლიის ფოთლებში. 

დიდყვალილა მაგნოლიასა და მბრწყინავ კვიდოში ბაგეები მარტივია და მოთავსებუ-

ლია ქვედა ეპიდერმისში, ე.ი ფოთოლი ჰიპოსტომატურია. ჰაერის დაბინძურების გავლე-

ნით გადიდებულია ბაგეების რიცხვი ფართობის ერთეულზე.  ასე მაგალითად, მბრწყინავი 

კვიდოს საცდელი ვარიანტის ფოთლის ქვედა ეპიდერმისში ფართობის ერთეულზე (1მმ2) 

860 ბაგეა, ხოლო საკონტროლო ვარიანტში -620. დიდყვავილა მაგნოლიას საცდელი ვარი-

ანტის ფოთლების ეპიდერმისში გაზრდილია ბაგეების რაოდენობა 1 მმ2 ფართობზე, თუმცა 

უმნიშვნელოდ.  

საკვლევი მცენარეების ფოთლებში იზრდება მეზოფილის სისქე. განსხვავება მეზო-

ფილის სისქის მიხედვით საკონტროლო და საცდელ მცენარეებს შორის ყველაზე მეტია 

მბრწყინავი კვიდოს ფოთლებში (21%), ხოლო აღნიშნული ცვლილებები უმნიშვნელოა 

დიდყვავილა მაგნოლიაში (5,3%). ტექნოგენური ფაქტორების გავლენით საკვლევი მცენა-

რეების ფოთლის მეზოფილში მატულობს მესრისებურ პარენქიმაში უჯრედების შრეთა 

რიცხვი. კერძოდ, მბრწყინავი კვიდოს საკონტროლო ვარიანტის მეზოფილში მესრისებური 

პარენქიმა ერთშრიანია, საცდელში -სამშრიანი. საცდელს და საკონტროლო ვარიანტებს შო-

რის სხვაობა ამ თვალსაზრისით არ შეინიშნება დიდყვავილა მაგნოლიას ფოთლებში. 

გარემოს ტექნოგენური დაბინძურების საპასუხოდ მეზოფილში მეტ-ნაკლებად არის 

მომატებული პროცენტებში გამოსახული მესრისებურობის კოეფიციენტი. ეს მაჩვენებელი 

მაღალია მბრწყინავი კვიდოს საცდელ ვარიანტში (204%) შესაბამისად მატულობს მეზო-

ფილში მესრისებური  პარენქიმის რაოდენობა. რაც კარგად ჩანს მბრწყინავი კვიდოს მაგა-

ლითზე, რომლის საცდელი ვარიანტის ფოთლის მეზოფილში მესრისებური პარენქიმის 

რაოდენობა შეადგენს 67%, ხოლო საკონტროლო ვარიანტში -53%. დიდყვავილა მაგნოლიას 

ფოთლებში მესრისებრი პარენქიმის რაოდენობის მომატება უმნიშვნელოა. 

ამრიგად, გარემოს ტექნოგენური ნარჩენების გავლენით მბრწყინავი კვიდოს ფოთ-

ლებში მეტი არსებითი ცვლილებები აღინიშნება, ვიდრე დიდყვავილა მაგნოლიას ფოთ-

ლებში. რაც გამოიხატება ფოთლის ანატომიური სტრუქტურის ქსერომორფულობისკენ გა-

დახრაში. 

ჩატარებული ანატომიური კვლევების საფუძველზე შეიძლება დავასკვნათ, რომ 

მბრწყინავი კვიდო ტექნოგენური ნარჩენების დატვირთვის მიმართ არამდგრადი სახეობაა, 

ამიტომ ეს სახეობა გამოკვლეულ რეგიონში არაპერსპექტიულია. 

დიდყვავილა მაგნოლია, რომლის ფოთლები გარემოს გაჭუჭყიანების გავლენით არ-

სებით სტრუქტურულ ცვლილებებს არ განიცდის, რეზისტენტულ სახეობებს მიეკუთვნება 

და როგორც გარემოს ბუნებრივი ,,მწვანე ფილტრი“, პერსპექტიულია ქალაქების ბაღ-პარ-

კების მშენებლობაში. 

Abstract 

         Environmental contamination is the greatest ecological problem facing mankind nowadays. The 

assessment of atmospheric air condition is worth paying great attention as country’s   relief conditions, 

existence of parallel main line for transportation, and heavy   traffic in densely-populated areas  cause 

it to pollute heavily  with harmful fumes. In recent years the breakdown of most industrial enterprises 

decreased its overall amount with 3 %. But on the other hand the   increase in the number of vehicles 

resulted in the 17 % of contamination. 

       So in order to study the influence of technogenic factors on the anatomical content of Woody plant 

leaves in Zestaphoni and its surrounding areas  (ferroalloy plant and highway adjacent territory) we 

chose two evergreen species: Ligistrum lucidum  Ail and Magnolia grandiflora L. 

        The quantitative indicator of the Sructural changes that took place in the anatomical content 

of plant leaves is given in picture 1 and 2. According the chart data the changes in  the anatomical 

content of Ligistrum lucidum, Ail and Magnolia grandiflora L plant leaves caused by the influence 

of technogenic factors is mainly of quantitative character. Besides the leaf undergoes several 

anatomical changes, such as the increase of leaf width and cell size, the rise of density among 

tissue cells and the boost of  bot pore number and mesophile width. 

        The influence of technogenic factors on the leaves of Ligistrum lucidum  Ail causes more vital 

changes than on the leaves of Magnolia grandiflora L, that is obviously exposed in xenomorphic 

deflection of leaf’s anatomic structure. 

       The conducted anatomic researches enable us to conclude that Ligistrum lucidum  Ail is not 

resistant species  towards technogenic factors, that’s why the very species is not prospective in 

the observed regions. On the other hand Magnolia grandiflora L, that is not notably influenced by 

environment pollution can be classified as the resistant species and is very favorable to be used 

in the construction of parks as a “green filter”.   

 

 

 

 


